                                                     Мөсәгыйт Хәбибуллин

                     Түрә-бүреләр, диннәр һәм халык

                                                  (Тарихи бәян-хикәят)

Наука истории в чести у  наций, 

И всякий стремиться в  ней знаний набраться —

И всадник ее приторочит к седлу,

И умный, глупый воздаст ей хвалу,

Поспорят о ней короли и князья,

И люду простому смолчать ведь нельзя.

Однако на равных все в области этой —

И старец ученый, и дурень отпетый.

                          Ибн-Хальдун

 1332 елда көнчыгышның Тунис төбәгендә  гарәп-ислам дөньясына тиңе булмаган галим-философ туа. Ибн-Хәлдүн үз чорының бөек галиме була. Аның хезмәтләре белән хәтта Владимир Ленин кызыксына. Кызыксынып кына калмаган — кайбер хезмәтләрен немец телендә укыган булса кирәк. Чөнки Владимир Ленин дәүләт башына килгәч, совет этногрофы В.А. Анучиннан: « Юкмы тагын көнчыгыш галиме Ибн-Хәлдүнныкы  кебек хезмәтләр?» дип сорый. Чынлап та, Владимир Ленинның Ибн-Хәлдүн хезмәтләре белән кызыксынуы тикмәгә генә булмаган икән. Чөнки көнчыгыш галимнәренең күбесе көнбатыш галимнәренең  хезмәтләрен тәфсилләп тикшергәч,  Ибн-Хәлдүнны «гарәп Марксы»  дип атаганнар. Көнбатыш тарихчыларын гаҗәпләндергәне Ибн-Хәлдүнның хезмәтләрендәге теге йә бу илдәге «Әдәп» фәлсәфәсе кызыксындыра.   Әдәп — мәдәниятнең үзгә жанры  булуы белән бергә, аның төп максаты — кешене төрле  киң катлам фәннәрдән мәгълүматлы «белгеч» булуын аңлаткан. Кыскасы, фәннәрне колачлавы белән энциклопедияне хәтерләткән. XIIIнче гасыр гарәп тарихчылары  бу  хакта энциклопедиягә тиң 1300 хезмәт язалар. Шулар санында Ибн-Хәлдүн хезмәтләре дә керә.    Ибн-Хәлдүн бу мәсьләгә ачыклык кертә һәм мондый нәтиҗәгә килә — бигрәк тә: « ...тарих өлкәсендә  миф-әкияти могъҗилардан арынып, безгә хакыйкатькә якын килгән әсәрләр вә хезмәтләр иҗат итәргә вакыт җитте», дигән фикерне уздыра… Олуг галим Бартольд үзенең хезмәтләрендә Ибн-Хәлдүн хакында болай дип яза: « Ибн-Хәлдүн бары тик Ислам тарихында гына түгел, хәтта бөтен дөнья тарихында  тарих фәлсәфәсенең иң бөек заты,  социология кебек фәнгә нигез ташы салучы», дип бәһали.  Ислам дөньясында Совет чорында дөнья күргән кечкенә хезмәтен чыгарырга кыйган А.А. Игнатенко исә кереш сүзендә болай дип яза:  «Философ увидел проблему, подсказанную как развитием самой историографии, так и потребностями современного ему общества. Ибн-Хальдун считает, что назрела необходимость выработки критерия истинности исторических сообщений...  Эти те принципы, которые выдвинул ряд арабских  мыслителей еще до рождения К.Маркса и Ф. Энгнльса. Первым в ряду этих мыслителей стоит Ибн- Хальдун, за ним следует пророк  Мухаммад,   Джамаль-ад-Дин аль-Афгани и т. д.  

                                                                               ( Предсловие  А. А. Игнатенко. Москва. «Мысль» 1980 г.). 

Дәверенә күрә зур белемгә ия булган көнчыгыш галиме Ибн-Хәлдүн Тунис-Җәзаир (Алжир), Фас, Гренада, Мысыр кебек илләрдә була. Урда сараенда хезмәт итә. Ләкин 47 яшендә  сәяси тормышын калдырып, уллары яшәгән Сәләмә каласында 4 ел гомерен мәшһүр «Мөкәддимә» хезмәтен язуга һәм бастыруга сарыф итә. 1382 елда Мисырда, Җәмигуль-Әзһәрдә дәресләр бирә. Хәтта Аксак Тимергә илче итеп җибәрелә һәм, аның белән килешү төзеп, Мисырны һәлакәттән коткара. Һәм шунда 1406 елда — Мисырда вафат та була.

Ибн-Хәлдүн күпкырлы галим буларак, һәр тарихи вакыйгага фәнни күзлектән килеп хәл итәргә тырыша һәм хәтта теге йә тарихи фактны тикшергәндә хезмәтнең максатчанлыгына аеруча игътибар итә. Тарих фәне турында галим болай дип яза: « Тарих күңелле бер хикәя генә түгел, кешелек вә мохит өчен гаять җитди фән... Тарихның төп максаты  — «социоаль тормышны өйрәнүдә иң мөһим чараларның берсе», дип, хаклы рәвештә расларга кыя. Һәм Кешелеккә кагылган теге йә бу фәнни хезмәтне укыганда вә тикшергәндә «сукырларча ятлауны вә кабатлауны» кискен рәвештә тәңкыйтьли. Кабат язам,  Ибн-Хәлдүн тарихны гаять җитди фән дип кабул итә һәм тарихның максаты — «социолаь тормышны өйрәнүдә» кешелек өчен иң мөһим чараларның берсе итеп кабул итә. Тарихны өйрәнгәндә ике кагыйдәне онытмаска кирәк дип кисәтә — чыганакларга тәңкыйди күзлектән карау һәм  халыклар арасында теге йә бу сәбәпләр аркасында булган вакыйгаларга җитди килергә,  булган  сәбәп-мөнәсәбәтләргә  нәтиҗә ясаганда аеруча игтибарлы булуны алшарт итеп куя. Шушы ике прицип белән эш итмәгән кеше «тарихчы булып исәпләнмәс» дип тә өсти. Галим хәтта Аксак Тимер белән дә очрашкан. Үз чорының чиктән ашкан явызы булган Аксак Тимер чатырына чакырылгач, ул тәгаен каушап кала. Һәм уйлана торгач, шундый нәтиҗәгә килә — керергә. Ләкин,  «ни алып керергә?» дип аптырый. Ахыр тәвәкәлли — бик матур итеп бизәкләнгән Коръәнне баш очына куеп, күп халыкның гомерен «кыйган» Аксак Тимер чатырына юнәлә.  Һәм яубаш чатырына ошбу изге китапны баш өстенә куеп керә.  Һәм бик тә төссериятле рәвештә Аксак Тимергә бүләк итә. Аксак Тимер Коръәнне ала һәм иң гаҗәбе китапның астын өскә куеп, имеш, бер сүрәдән бер җөмләне укый. Һәм көнчыгыштан көнбатышка бай сәүдәгәрләр юл өстендәге Тунис каласын яуларга җыена. Күз алдында пәйдә булган Ибн-Хәлдүнгә ул болай ди: « Синең ишәгең бармы?»  Әлбәттә бу дәвердә «Мерсидес»ларда йөрмәгәннәр. Ибн-Хәлдүн Аксак Тимергә болай ди:  « Аллага шөкер кылам — бар». Шунда Аксак Тимер торып баса  һәм Ибн-Хәлдүн яубашның бер аягы шактый кыска булуын күрә дә, болай дип сүз катырга кыя: « Аллаһы кодрәте белән Тунис каласын җимермәсәгез иде». Ә Аксак Тимер исә кырыс төстә: « Каланы саклау — Кала түрәсе эше, ә минем максатым каланы яулаудыр», дип яңадан кәнәфигә утыра.

Һәм «алып китегез ошбу адәмне» дип, яраннарына кул аркасы белән ишарә ясый... 

Икенче көнне Аксак Тимернең яугирләре Туниска ябырылалар танымаслык итеп талыйлар, яндарылар. Чөнки ошбу көнчыгыш каласы көнчыгыштан көнбатышка үткән алтын ташылган сәүдәгәрләр юл өстендәге иң бай Ил-кала була. 

Әнә шундый гыйбрәти хәл-гамәлләрне күргәннән соң  галим Ибн-Хәлдүн дөнья галимнәрен «хак-тарихны» язарга чакыра. Шул исәптән, гәрчә тарихи әсрләр язучы гына булсам да,  мин дә, көнчыгыш галиме хезмәтенә таянып, теге йә бу илләрдәге «түрә-бүреләр» булып тарихка кереп калган тәхеттә утырган шаһиншаһларның, императорларның, солтан-патшаларның, хәлифә-ханнар, яубаш-кенәзләрнең тормышларыннан гыйбрәти өзекләр бирергә булдым.  

Татар-төрки халыклары: «Язмышлардан узмыш юк»,  дип җырласалар да дөнья булгач, борын-борын заманнардан ук адәм язмышын хакимият башында утыручы түрәләр дә эһ тә итми хәл иткәннәр, дошманнарының гына түгел, үз туганнарын, хәтта үз балаларының балаларын да, гадәти бер хәл итеп — кан-җан койганнар. Хакимият башында утыручы түрәләр бакый заманнарда гына түгел, кайбер илләрдә бүгенге көннәргә кадәр, кешелектә тиңе булмаган явызлыклар кылалар. Чөнки кайбер Ил түрәләре Аллаһыга ышансалар да һәм чиркәү-мәчетләргә йөрсәләр дә Аллаһы алдында җавап тотмаганнар, һәммә  империя вә дәүләт    түрәләре үз халкы белән, үз кануннары илә идарә иткәннәр. Бу хәл-гамәлләрне кайбер илләрдә бүген дә күзәтергә була.

Тарихта булган яман хәл-гамәлләрнең бүген безгә билгеле булганы шул: күрше дәүләтләрне яуларга керешкән илбасар хөкүмәт бары тик яуга йөз тоткан — күрше илне яулау, талау, кала-салаларын җимерү — яулаган илдән җирле халыкларны куып, үз халкын күчереп утырту, я булмаса, яуланган һәм буйсындырылган халыктан бермә-бер артык ясак җыюны төп максаты итеп санаган. 

Көнчыгыш галиме Ибн-Хәлдүн язганча, түрәләр әнә шул  өч канунга таянып эш иткәннәр.  Менә шул язма тарихка кермәгән өч кагыйдәгә таянып, һәр дәвердә дә баскынчылар теге йә бу илне үз канаты астында тотканнар. Тора-бара бу өч гамәл түрәләр өчен аксиомага әверелгән — яу йөрү,  яуланган халыклардан ясак җыю, үз илеңне саклау.

Ни гаҗәп, бу чараларның барысын да XVI нчы гасырларда аякланып киткән Русия империясе дә куллана. Әнә шул явызлыкларны  Русия тарафыннан яуланган һәр халык үзләренең тәннәрендә, җаннарында татыдылар. Булган-үткән хәлләр турында тәфсилләбрәк  язарга булыр иде дә — чабуга «әрлән» ябышкан. Шуның өчен шушындый хәл-гамәлләр хакында борын заманнардан башлау хәерлерәк булыр дигән фикергә килдем.

Борын заманда кисәктән куәтләнеп киткән Спартаннар Афина һәм Фива  дәүләтләрен яулауга ирешәләр, әмма яуланган илдә үз патшаларын калдыралар. Нәтиҗәдә күп тә үтми,  яуланган патшалыкларны югалталар. Чөнки баскынчыларда хакимият алышына. Спартаннар канаты астына керергә мәҗбүр ителгән илләр иситмәгәндә мөстәкыйль дәүләт булып китәләр һәм бәйсез яшәүгә ирешәләр. 

Борынгы римләннәр исә спартаннарның хаталарын кабатламаска тырышалар — Капа, Карфаген һәм Фива илләрен вә халыкларын яулагач,  яуланган калаларны җир белән тигезлиләр һәм бирегә, ташламалар ясап, үз халыкларын күчереп утырталар. Сенат карары белән яуланган Грециядә дә шулук ысулны кулланалырга ниятлиләр. Ләкин бу илнең мәгърифәтле, сәнгатьле тарихлары миф-уйдырмаларга бай булуларын искә алып, Римдә дә бу илнең сәясәтен кулланырга мәҗбүр булалар. Нәтиҗәдә  сенат утырышларын грек телендә алып барырга туры килә.  Борынгы Рим тарихчысы Тацит үзенең «Тарих» хезмәтендә:  «...римляннар бу ысулны кулланмаган булсалар, Грецияне канат астына җыю бик кыенга туры килгән булыр иде», дип яза.  Һәм: «... әгәр дә син яулаган халыкны чәчмәсәң, сипмәсәң бу халык йөз еллар үткәч булса да баш калкытачаак һәм азатлык байрагын күтәрәчәк», дип тә өсти.  Мәгәр империяләр мәдәниятлы, сәнгатьле халыкны ниләр кыланып чәчсәләр вә сипсәләр дә бу халык мең еллар үткәч булса да баш калкытачак», дигән фикерне кат-кат кабатлый. (Тацит. Анналы, Тарих. стр. 267).  Ахыр килеп, Тацит Рим императоры Клавдий хакында болай дип яза:  «Император Клавдий  прибавил также греческие новые буквы и ввел их в обращение, установив, что и греческий алфавит был создан не сразу». (Тацит.История. стр. 297). Чөнки Рим империясенә мәдәниятьны, сәнгатьне, хәтта ниндидер күләмдә язу гамәлләрен, кешелекнең мифик тарихларын Греция бирә. Менә ни өчен мин, тарихи әсәрләр язучы буларак, «татар түрәләренә халыкның мәдәниятын, сәнгатен үстерүгә аеруча игътибар итәргә кирәк»,  дип язарга базам. Ә бит Мәскәү кенәзләренә дәүләтчелеккә таба  аякланып китүдә нигез ташын Алтын Урда ханнары  сала... Ибн-Хәлдүн бу хакта болай дип яза: «Держава — не тем, кто ее создавал, а слава — не тем, кто ее добывал». (Ибн Хәлдүн. стр. 80).  Бу кинаям Русия империясен аякландырып җибәргән бабаларыгызга юлладым...

Шул ук вакытта XVI гасырда канлы яудан соң Мәскәү кенәзлегенә кертелеп, бүген Русия империясендә яшәгән татарлар бакый заманнардан ук азатлыкка  ирешүдә ватанпәрвәр шәхесләр аеруча зур урын уйнаганнар. Һәр дәвердә дә империяләр иң әүвәл әнә шул шәхесләрне халыктан читләштерергә тырышканнар — йә аларга аерым шартлар тудырып үз канатлары астына алганнар, йә юк иткәннәр. Әйтик, XIV  нче гасырда яшәгән шәрыкъ философы олуг галим Ибн-Хәлдүн тикмәгә генә: «... дәүләт оештырган хәлфәләрнең беренче эш-гамәле — ишекләрен саклату була», дип язмагандыр. ( Ибн-Хәлдүн. Москва. 1980 ел). Ә халиф  әл-Малик исә ишек саклаучысына болай дигән: «Мин сине үземә ишегем саклаучысы итеп алам. Синең төп вазыйфаң минем кырыма беркемне дә кертмәүдер. Әмма өч кеше минем кырыма һәрдаим керә алсын. Алар — мәэзинем, чапкыным һәм пешекчем».

Ары таба Ибн-Хәлдүн исә дәүләтләр турында болай ди: « Әгәр дә мәгәр дәүләт үз гомерен озайтырга теләсә өч хакыйкатькә тугры калырга тиеш — яулауга, азатлыкка омтылучыларны бастыруны онытмаска һәм үз-үзен саклау чараларын күрергә».( Шунда ук). Ләкин бит теге йә бу илне яулау өчен куәтле гаскәр кирәк. Ә гаскәр тоту бүген дә, борынгы заманнарда да  дәүләткә бик кыйммәткә төшкән. Моның өстенә һәрдаим азатлык өчен кайгыртып яшәгән халыкны тыеп тору өчен дә шактый чыгым тотылган. Түрәләрнең үзләрен саклау өчен дә шактый акча сарыф ителгән. Кыскасы, болар барысы да чыгымга, ягъни акчага бәйле чаралардыр. Шуның өчен халыктан өстәмә керем җыю сорала, ә бу чара-гамәлләр барысы да халык җилкәсенә төшә. Ә өстәмә чыгым иртәме, соңракмы, һәр ил-дәүләтне  кризиска китерәчәк. Кризис исә халыкта төрле чуалышлар, канәгатьсезлекләр тудыра... «Күп кенә ил-дәүләтләр нәкъ менә шул сәбәпләр аркасында таркалуга йөз тота башлыйлар», дигән фикер уздыра борынгы көнчыгыш галиме Ибн-Хәлдүн. Шул ук  вакытта Карл Маркс, Фридрих Энгельс, Владимир Ленин, Иосиф Сталин кебек динсезләрне искәртеп куя: « Әгәр дә мәгәр Аллаһы кешеләрне тыеп вә куркытып тормаса, алар Җир шарын җимерелер иде», дип яза. Димәк, шул дәверләрдә үк инде диннәр кешелекне  нинидидер дәрәҗәдә яман хәл-гамәлләрдән саклагарга тырышканнар. Шул ук вакытта, олуг көнчыгыш галиме «дингә таянып һәм дин әхелләре белән иңгә-иң килеп, Ил-Халык белән идарә итүне катгый рәвештә кире кага».    

« ... поскольку человек является «природным» существом, он наравне с растениями и животными подчиняется различным природным воздействиям. Натуралистическую линию  в обяснении различия культуры, социальной организации, психических черт людей  влинием природной среды. Изменения, приосходящие в природе, имманетны, необходимы и обективны —  ибо часть  которой составляет социальный человек». (Ибн Хальдун. стр. 62).

 Нинди дингә йөз тотуына карамастан, кем коткара ала соң һәрдаим упкынга очарга торган ил-дәүләтләрне, бигрәк тә империяләрне?..

Әлбәттә инде хакимият башында утырган тәҗрибәле үтә сәләтле һәм кул астындагы  бар халыкларны да тигез күргән гадел асабияле (гаделлеккә, татулыкка йөз тоткан)  хөкемдар. Бары тик.

Гыйбрәти бер хәл-гамәл —  451 елда төрле кавемнәрдән оешкан көнбатыш Ауропага ия булып алган Күк-Тәңре диненә йөз тоткан гуннар патшасы Атилла хакында дөнья тарихчылары: « ... ничекләр бу хәтле чуар милләтләрдән оешкан халыкны бер йодрыкта тота алды икән?» дип, гаҗәпләнгәннәр. Чынлап та, гаҗәпләнмәслек тә түгел икән шул, чөнки бөтен Ауропа халкын кул астына җыйган Рим империясе тәмам узына, бозыклыкка юл тота башлый. Ә моны  коллардан алып, гади халыкка кадәр күрә, белә —  гасырлар буена империя кул астында көн күргән халык ич. Ә монда империя кадәр империягә кылыч-яу белән янап, гуннар патшасы пәйдә була. Уй-теләге дә гади халык теләге белән тәңгәл килә. Римне генә түгел, Ауропа халкын да коллык богауларыннан азат итү. Әнә шул дәвердә гуннар патшасы Атилла Каталун сугышынан соң ике-өч айда үтми яугирләре белән Рим кадәр Римгә таба яу кузгала. (Русия тарихчылары энциклопедияләренә: «Каталун кырында җиңелгәннән соң», дип язалар. Мин уйлыйм, хак-дөресе болай була: «Җиңелгән Атилла Рим кадәр Рим башкаласына яу йөрмәс иде, башына тай типмәгән. Ә монда көтмәгәндә  Рим каласы капкасы каршында пәйдә була».               

 Империянең көч-куәтен яхшы чамалаган һәм бөтенләй чарасыз калган император Валентиан Каталун кырындагы сугышта үз гаскәрен җитәкләгән  Аэцәйне  сараена чакырып ала һәм хәнҗәр белән кадап үтерә. Һәм Атилла сугышчылары белән Рим капкасы каршына килеп туктавын ишетүгә, тиз арада диңгез буендагы Равенна каласына кача. Равенна каласы диңгез буенда, сазлыклы урында утыра, атлы гаскәрләргә керергә мөмкин түгел. Ләкин бу чорда Атилла сугышчылары үтмәгән юл булмаган. Императорның Равенна каласына качуын ишетү белән, диндарлар башында утырган папа Лев I ил-халык белән идарә итү дилбегәсен үз кулына ала. Һәм гуннар патшасы каршына чыгарга җыена. Ләкин буш кул белән түгел. Казнада булган алтыннар янына халыктан егерме бер пот алтын тәңкә җыя, монахларын, гүзәл монашкаларын ияртә дә, Ходага тапшырып, боргылар кычкырта-кычкырта капкага таба юнәлә. Безгә тарихтан шунысы да билгеле, папа Лев үз дигәненә  ирешә — гуннар патшасы Атилла белән үзара  тыныч яшәүгә солых төзи Ләкин бер шарт белән: «Колларны азат итәргә һәм гуннар патшасына ел саен салым түләп торырга».  Ә бу мәлдә император Валентиан Равенна каласында коты алынып ята.      Шушындый Ил түрәләре хакында мәшһүр көнчыгыш галиме Ибн-Хәлдүн: « ... ил түрәләре һәрвакыт үз халкыннан куркып яшәгәннәр», дип яза. (Шунда ук).

Тарихка болай язарга кирәктер: «Әнә шул чуар халыклардан торган гаскәре белән гүннар патшасы Атилла дөньяда тиңе булмаган империя кадәр империянең башкаласы Римгә кадәр барып җитә һәм йөз елларча элек Рим императоры Филипп  Араб «мәңгелек шәһәр» дип игълан иткән каланы егерме бер пот алтын һәм йөзләрчә ил гүзәлләре исәбенә генә җимерми дип, язарга  гына кала».

  Моннан шундый нәтиҗәгә килергә була. Димәк, бу мәлләрдә император Валентиан курчак ролен гына уйнаган. Ил-халык белән идарә итү — руханилар кулына күчеп барган була инде. Әйе, Ибн-Хәлдүн хаклы — Ил түрәләре һәрвакыт үз халкыннан куркып яшәгәннәр. Ни гаҗәп, кайбер илләрдә бу хәл-гамәл бүген дә шулай ич!? 

Бу хакта Хуҗа Насретдин хикәятләреннән бер мисал китерү урынлы булыр кебек.  Багдад каласы урамы буйлап, бик хәтәр сакчылар уратып калган хәлифә үтеп бара икән. Җансакчылары бичараны күз карасы кебек саклыйлар. Шунда бу илгә кунакка килгән Хуҗа Насретдин янәшәсендәгеләргә: « Хәлифәгез халыкка бик каты явызлык кылган булса  кирәк, юкса үз халкыннан шул чиккә җитеп сакланмас  иде», дип әйтеп әйткән, имеш.      

        «Знай, что государство и владычество переходят во всякий век, во всякое время и во всякий период от народа к народу, от «дома» — к другому, из одной местности в другую».                                  ( Ибн-Хальдун. стр.103).
 Бу дәвердә хәлифә илендә үз халкыннан курку, шикләнү шул чиккә җиткән ки, илдә  хәлифә белән халык арасында татулык булмаган да булмаган. Хәлифәлекләрнең җимерелә башлавы һәм таркалуы да шул дәверләрдә башлануы миндә шик тудырмый.

Әйтик, 1467-1470 елларда  Төркия тәхетендә утырган Беренче Сәлим карачыларныннан битәр, үз улы Баязиттан курыккан. Чөнки солтан Сәлим атасы Баязитны  вакытлы-вакытсыз тәхеттән сөргән була. Бахыр солтан — Икенче Баязит: «Мин тәхетемне Сәлим улыма кылдырам, Аллаһы аңа озын гомер бирсен», дияргә мәҗбүр булган. Ул гынамы, солтан Сәлим улына бабасының исемен кушкан була — Баязит. Хәзер инде Баязит улы солтан тәхетенә өмет итә башлый. Өмет итеп, сабыр гына көтеп торса бер хәл — кеше яллап атасын үтертә. Шуларның барысына да шаһит булган шул чорның тарихчысы: «Сине кадерләгән бер кол, йөз улыңнан да изгелеклерәктер» дип, тарихына язып куярга мәҗбүр була.

«Знай, что у каждого госудраства есть время, с которого начинается, цель, к которой оно подымается, и  граница, у которой оно кончается. И если оно достигло конечной цели, то быстро приходит в упадок и людей постигают несчастья и неудачи».

              (Ибн-Хальдун.Там же. стр.103).

 Алтын Урда тәхетендә утырган һәм заманында Мәскәү кенәзе Василий II гә ярлык биргән шанлы хан, Сарайда Кече Мөхәммәд тарафдарлары белән бәхәскә кереп, өч мең гаскәрие, ике угланы һәм Алтын Урда таркала башлагач, «изге ханнарның» алтын бәһасендәге товарларын йөртүче Товарбэк тә үзенең баскаклары белән Олуг Мөхәммәдкә ияреп китә. Һәм әүвәл Хан Кырымга юнәлә. Әмма Кырым ханы белән уртак тел таба алмый. Ахыр, чарасыз калып, Казанга таба кузгала. Ул арада кыш килә. Кышкы айларны уздыру нияте белән Русия кенәзе җирендәге Белев шәһәрчегенә туктала. Әмма моны белеп алган кенәз Василий II  40 мең гаскәрие һәм туганы Шемяка белән Олуг Мөхәммәдне Белев каласыннан куарга ниятли. Шул хәл-гамәле белән үзенә ярлык биргән ханны тәмам чарасыз итә.  Бит кенәз Сарайга ярлык сорарга килгәч, ул аңа үз кулы белән ярлык биргән иде. Әмма ахырда качкын хан барыбер чарасыз калмый, Ходага догасын укып, кенәзнең 40 мең гаскәренә каршы чыгарга хәзерләнә... Ике арада тиңе булмаган орыш була. Иң сәере, Олуг Мөхәммәд уллары Касим һәм Мәхмүд белән Тимербәкнең баскаклары Василий белән Шемяк кенәзләрнең гаскәриләрен кырып салалар. Василий кенәз бериш боярлары белән көчкә качып котыла. 

Ә инде  яз килгәч, болыннар-кырлар хәтфә яшел үләнгә күмелгәч кенә Олуг Мөхәммәд әүвәл Түбән Калага таба юнәлә, ахыр татар халкының Ауропа һәм көнчыгыш сәүдә юллары үзәгенә әверелә башлаган һәм тәмам сәүдәчелектә даны күрше-күлән илләргә таралган Казанга таба юл ала. Бу хәл-гамәл дә тарихка кереп калган. Бит бу дәвердә әле  Казан гына түгел, бөтен Русия җирләре — тугайлары, таулары вә сәүдә юллары Алтын Урда ханы  Олуг Мөхәммәд кулында булырга тиеш иде. Имеш, хакы бар. Әнә шулай чарасызлыктан, хан, нигездә Казан каласын сайлый һәм, иң мөһиме, шул төбәктән торып, таралып-сибелеп килгән Алтын Урданы бер кул астына җыярга тели. Ләкин соңрак аңлый, бу  бер фал булса, мөмкинлекләр бөтенләй башка гамәл икән  шул инде… Бу хакта галим Ибн-Хәлдүн болай дип яза:

   «Возникает стремление к самообожствлению, что в природе людей, плюс требуемое политикой единовластие, чтобы все не развалилось из-за расхождений между многими властвующими.... И он единовластно распоряжается властью, отталкивая других от соучастия в ней. Это может произойти с первым из владык государства, а может только со вторым или третьим в зависимости от степени  сопротивления группировки и ее силы, но и в государствах это неизбежно».           ( Ибн-Хальдун.Там же. стр. 140).

          Әйтик, ир-егетлек чалымнары күренүгә, Петр I патшаның улы Алексей тәхеткә омтыла һәм ишләренә: «Мин атамның тизрәк үлемен телим!» дип, шапырына башлый. Моны белеп алган Петр патша угланны җәзалап үтерергә мәҗбүр булган икән. Ә бит Алексей угланга Ауропа рухани атасы дьяк Яков та тәхеткә утырырга фатихасын биргән була инде. Бу хакта Ибн Хәлдүн болай ди:

«Ревность государя превращается в страх за то, чем он владеет, и он начинает убивать их уничтожать, лишать их благополучия и роскоши, к которым многие привыкли. И они гибнут и уменьшаются числом, и разрушается асабийя (тынычлык) государя... Он заменяет ее приспешниками— облагодетельствованными  чужаками, и из них образуется  новая асабийя... Это чувствуют люди других группировок и осмеливаются выступать против него и его приспешников. Государь уничтожает и их, убивая одного за другим.
(Там же. стр.145).
Шуңа охшаш янә бер гадәти булмаган мисал... Һиндстан-мангуллар империясе шаһы Сәлимнең улы Әкбәрга 33 яшь тулгач, ата белән углан арасыннан гүя кара мәче уза. Көннәрдән бер көнне шаһ Сәлим улы Әкбәрне сараена дәштерә.  Имеш, угланга тәхетен калдырмакчы. Әмма улы тәхет ягына килеп керүгә, шаһның сакчылары угланны бөтереп алаллар да зинданга ташлыйлар. Сәлим шаһның угланны бераз акылга утыртасы килә.  Алай да, әүвәл шаһ үзе  акылына килеп, бераздан угланны азат итә — кичерә. Әмма Әкбәр углан атасының бу хәл-гамәлен кичерми. Күп тә үтми, атасына агу бирә. Һәм атасының тәхетенә утыруга ирешә. Иллә Әкбәр шаһның үзенең дә улы үсеп-исәеп килә икән инде. Җиһангир атлы улы да туганнарыннан күрә — атасына агу бирә.  Хәзер инде тәхеткә утырган улы Шаһ-Җиһан атасыннан куркып яши. Теләк-ниятен әйтмичә, улыннан ике оныгын аманәт итеп сараена китерүен үтенә. Шаһ-Җиһан  үсмер улларын атасына җибәрә. Имеш, тәрбиягә. Ә бабалары кадерле оныкларны зинданга ташлата. Җиһан ханга атасының үлемен 22 ел көтәргә туры килә. Ниһаять, атасы якты дөньяны ташлап китә. Шаһ-Җиһан көне белән тәхеткә утара. Әмма ул арада Шаһ-Җиһанның үз улы Дәүләтгази үсеп җиткән икән инде. Бу бала  тәхеткә килүгә, атасыннан бабалары өчен дә үч ала. Атасын зинданга ташлата һәм вафат булганчы якты чырай күрсәтми. Сигез ел утыра бичара шаһ караңгы зинданда һәм ипи-сусыз диярлек. Әмма  күп тә үтми  Дәүләтгазиның үз улы үсеп җитә, буй ала. Дәүләтгази улыннан шул чиккә җитеп курка ки, атасының яман гамәлен белүгә, углан илдән кача. Чарасыз калган шаһ гаскәри белән улын куарга чыга. Әмма тота алмый. Улы фарсыларга кача. Һәм атасы барыбер күп алтын бәһасе биреп булса да фарсы кешесен яллап улын үтертә. Дәүләтгази тәхеттә 50 еллар утыра.. Әмма тәхетен биләргә бер генә улы да, оныклары да калмаган була инде.                     
                            ***                            ***
     Урта гасырда төрле илләрдә төрле хикмәтле хәл-гамәлләр була. Әйтик, II гасырларда яшәгән һәм әхлак темасына бик күп хезмәтләр язган    греклар галиме Плутарх:  «Ауропада императорлар аталарын, аналарын ашыйлар. Дүртенче император Евкатор үз анасына кул сала — үтерә» дип яза.
Фарсылар шаһиншаһы Икенче Дарий  әнисен утка ташлый.

 Император Нерон анасыннан котылу өчен үтерүче яллый.

Рим императоры Вителлей үз анасын ачтан интектереп, мәңгелек дөньяга озата.

        Төркия тарихчылары күккә күтәреп мактаган солтан — Бөек Сөләйман улы Мостафаны күз алдында яныйчарларыннан кылыч белән тураклата. Шунда ук икенче улы Баязитны үтерергә боера... Әмма атасының бу гамәлен белеп алган углан гаскәр туплый, атасы белән күзгә-күз килеп орыша. Җиңелә, фарсыларга кача,. Бөек Сөләйман Баязит улыннан котылу өчен фарсы үтерүчесенә 400.000 динар акча түли һәм үз дигәненә ирешә.

                        ***                                   ***

Тау  куышларында качып гыйбадәт кылган христианнарны яманлап чыккан император Диалектиан мәңгелек «оҗмахка» күчкәч, Рим тәхетенә килгән Константин христианарны тау куышларыннан алып чыга һәм үзенең дә гомер агышын христианнар сектасы белән бәйли. Моны ул иң әүвәл көндәше Максенциемне җиңү өчен эшли. Ике арада  барган орышта үзенең яраннары белән тәхет биләргә җыенган Максенцияне аты-ние белән күпердән ташлаттыруга ирешә. Һәм христианнар ярдәмендә. Константин христианнарга бөтен шартларны тудыра. Шәһәрләргә алып кайта, храмнар төзи, гәрчә  үзе, асылда бу динне үлгәнче кабул итмәсә дә, калаларда чиркәүләр күтәрә. Әмма Рим  халкы һәм сенат императорның диндарлыгын кабул итми, Константин христианнар белән бергә, көнчыгышка таба кузгала. Юлда франклар белән сугыша. Чукынырга теләмәгән әсирләрне ерткыч юлбарысларга ташлата.  Ниһаять, Визант дип аталган зур булмаган сәүдә каласында туктала һәм тиңе булмаган кала күтәртә. Иң сәере шулдыр, хатыны Фаустны мунчада буып үтерә.   Бик ачуын китергән халәттә үз улы Криспны  ханҗәр белән кадап юк итә. Ул гынамы, бер гаепсез оныгын үтерергә әмер бирә. Ә 325 елда Константин рәислегендә Никий каласында  собор уздыра. Нәкъ менә шул Никий соборында император Константин христианарның  символына әверелә. Һәм «Христос Алладан тумаган, адәм баласы Алла була алмый» дип, Константин сәясәтен кабул итмәгән рухани Нестор тарафдарларын көч белән собордан куа. Нестор ишләре белән көнчыгышка таба юнәлә. Алтын Урда ханнарының кайберләре —  Гүйәк хан, Батый хан улы Сартак  кебекләре рухани Несторның тәгълиматын кабул итәләр һәм заман тарихчылары  аларны «нәсаралеләр» дип тарихка кертеп җибәрәләр.  Шул хәл-гамәлне белүләренә карамастан, Русия тарихчыларының кайберләре Гүйәк хан белән Сартак угланны үз тарихларына «православия динен кабул итәләр»,  дип язалар.

                       ***                                ***

Ата-бабаларын, туганнарын үтерү мәсьәләсендә Рәсәй империмясе патшалары да бер дә  ким куймаганнар.  Хатыны Екатерина бик көнләшә башлагач, Бөек Петр патша яшь һәм үтә гүзәл сөяркәсенең башын кисеп, спирт салган пыяла савыт белән хатынының йокы бүлмәсенә кертеп куя. Бу хәлләрдән соң тәхетне биләгән Беренче Екатерина, Петр II, Анна Иоанновна, Елизавита Петровна, ахыр тәхетне Петр III били. Ә тәүге патшабикә  тәхетне улы Петрга түгел, Александр оныгын утыртырга  ниятли. Васыятнамәсендә дә шулай дип яза. Әмма 40 яше тулып килгән  улы Петр III  бу хакта белеп ала һәм үлем түшәгендә яткан анасы янына керә дә үлемен тизләтә һәм васыятнамә кәгазен утка ташлый һәм тәхеткә утыра. Әмма күп тә үтми, хилафлык белән утырган тәхет Петр III патша өчен авырая — ул урынга кала, үзен бик начар хис итә башлый. Хәл-гамәлләре ятакка калгач, улларын сарайга дәштерә, хәтта кичке ашка калдырта. Табында ул үзен начар хис итми, хәтта мәзәкләр сөйли. Шуннан кузгала да: «Язганы булыр!» дип ятагына юнәлә. Күп тә үтми аның ятагына хәрбиләр керәләр һәм Петр III патшаны үтерәләр. Һәм аның бикәсе булган Екатерина IIне тәхеткә күтәрәләр. Ахыр, читтән килгән немец бикәсе еллар үтә-үтә  тәмам  Русиянең Бөек пашабикәсенә әверелә, татарларга мәчетләр күтәрүдә ташламалар  ясау аркасында  — татарлар аны зур хәрефләр белән  Әби патша бикәбез дип,  тарихларына кертеп җибәрәләр. Шуннан соң  XIX  йөздә татарның теле вә рухы яңа сулыш алып, эш-гамәлләр китап басуга кадәр барып җитә. Бу инде — мәгърифәтчелек,  ары таба җәдитчелек аякланып китә, халыкка дөньяви белемнәр вә фәннәр кертеп уку вә белем бирү йортларының барлыкка килгән еллары, ягъни татарлар өчен   Әби патша башлап җибәргән дәвер — ниндидер дәрәҗәдә — яңа реформатик үсеш еллары булып тарихка кереп кала...
                                            ***                                ***

Мәгълүм ки, Төркия солтаны Мәхмүд 1432-1481 елларда тәхеткә утыра. Иң сәере шулдыр,  империя тәхетендә утырган солтаннарга, туганнарына, ил-вә халыкка үзгә бер канун чыгарып калдыра: «Угланнарын, туган-тумачаларны тәхет янына якын җибәрмәскә». Шушы канунга таянып, ил тәхетенә килгән Өченче солтан Морад бер төндә биш улын буып үтерә. Ә инде Морад солтанның улына шушы  канунга таянып — 12 ир тугынын үтерергә туры килә.

                          ***                                       ***

  Кенәз Василий III (Иван Грозныйның әтисе) үз туганнарын гомер буена эзәрлекли, бер генә биләмә-каласын да туган-тумачаларына ышанып тапшырмый.  Бу чир-гамәл тагы да яманлана төшеп, җиделәтә үсеп, улы Иван  Грозныйга күчә. Иван Грозный үз улын үтерүгә кадәр барып җитә...

   «Тәхет биләгән патшалар һәрвакыт куркып яшәгәннәр һәм кемнән дә түгел, үз туганнарыннан, улларыннан», дип искәрә Ибн Хәлдүн.  Беренче Николайга (1825-1855) курку китерүче улы Константин була. Бу угланда мин-минлек шул хәтле көчле була ки, ул бу хакта ачыктан-ачык сөйләп йөри башлый... Иллә тәхет барыбер аңа тәтеми. Улының тәхеткә омтылуын белеп алгач, үлем түшәгендә яткан Александр  улы  Константинны ятак бүлмәсенә чакыртып ала. Һәм күз каршында углан пәйдә булгач: «Беркайчан да, беркайчан да, туганым утырган тәхеткә омтылмам», - дип тәре үптерә-үптерә ант иттерә. Әмма атасы үлгәч, углан Константин тәре үбә-үбә  атасына биргән васыятен бик тиз онта һәм тиз арада «үлем элмәге» дигән секта оештыра. Оешманың төп максаты — Александрның барлык балаларын үтертүдән һәм Александр патшаның «аракы» өчәргә яратуын исәпкә алып, эчереп — алкоголик итүдән гыйбарәт була. Шундый ук көндәшлеккә соңгы Николай II патша туганы Михаил да дучар ителә. Әтиләре Өченче Александр улы Николайны тәхеткә утырырга сәләтсез дип таба һәм үлем түшәгендә ятканда Рәсәй тәхетен бәлигъ булып җитмәгән Михаил улына васыять итә. Ләкин Михаил яшь була әле. Шул сәбәпле, чарасыз калган Александр патша Николай улыннан тәре үптерә-үптерә — 21 яше тулгач кына тәхетне энесе Михаилга «тапшырырмын», дип ант иттерә. Әнә шулай зил-зилә килүен сизепме, тәхеттә утырган Николай патша тиз арада Рәсәй тәхетен Михаил энесенә тапшырырга җыена, әмма өлгерми кала — Рәсәйдә тәмам революция башлана.  Николай патша ашыгыч төстә тәхеттән ваз кичә һәм энесе Михаилга тапшыра. Ләкин соң була инде — Ил башына  большовиклар килә. Владимир Ленин  патша гаиләсеннән бик тиз котыла — сораднигы Свердлов ярдәме белән— телефон аша гына әмер бирә... Миңа калса, Владимир Ильич Ульянов-Ленинның уй-теләге һәм тәгълиматы дөрес була. Ул «империя төзелешен тамырдан үзгәтергә кирәк», дигән фикергә килә. Һәм җиң сызганып, шул уй-хыялын тормышка ашырырга керешә. Якын тирәдә тиңе булмаган мәйданны колачлаган империяне кулга төшергәч, бик мөмкин, Владимир Ильич Ленин — Ибн-Хәлдүн, Карл Маркс, Фридрих Энгельс хезмәтләренә таянып, һәммә халыкка да ниндидер күләмдә мөстәкыйльлек биреп, федерация төзү хәерлерәк булыр дигән уйга килә. Уй-хыялын  үзен уратып алган соратникларына җиткерә. Алар барысы да  карусыз килешәләр.  Федерация төзелә. Конституция әмәлләнә. Ахыр килеп, һәммә халыкка да ниндидер күләмдә дәүләтчелек сурәте биреп, республикалар булдыруны күздә тота. Һәм булдыра да. Диннәрне телгә дә алмый. Бу инде империянең «яңача яши башлавы» дигән сүз. Бу хәл-вакыйга Русия империясе кул астындагы милләтләрне тынычдандырырга тиеш иде кебек, ләкин гади халыкның күңелендә барыбер гасырлар буена рухларына кереп калган — ДИН кала. Бит яңа юлбашчылар ниндидер күләмдә милли республикаларга ташлама ясасалар да диннәрне ялгышып та телгә алмадылар. Чөнки халык динсез яшәүгә күнекмәгән генә түгел, рухы белән әзер түгел иде әле. Юлбашчылар күңелендә илдә «коммунизм» төзүгә караш тагы да көчәйде. Владимир Ильич вафатыннан соң аның Ил сәясәтен үз кулына алган Сталин чиркәү-мәчетләрне җимерүгә кадәр барып җитте. Иосиф Сталин әүвәл  Ил халкы белән тату гына яшәсә дә, соңрак, тәхетнең тәмен татыгач,  Ильич соратникларын  берәм-берәм теге дөньяга озатуга иреште, гәрчә Ильич тәгълиматларына таянып яшәргә теләсә дә Сталин чорында — борынгы Рим галиме Тацит язганча: «... И хорошие люди, и дурные — по разным причинам, но с равным пылом — жаждали войны». (П.К. Тацит. Анналы. Малые произведения. История. стр.458).  

Иң Гаҗәбе, белеме чамалы булса да нәкъ менә Сталин тәхетне били. Явызлыгы, астыртынлыгы, мәкерлеге белән Ильич  соратникларыннан күпкә аерылып торган Сталин илне тәмам  ГУЛАГКА әйләндерде.  Аның Русиядә корыч характерын татымаган бер генә академик та, генерал да, җитәчеләр дә, гаилә дә  калмады кебек.  Сталинның хәтта чит илгә качып котылырга теләгән Троцкийга кадәр кулы җитә, үз кешеләрен җибәреп, тегене үтертә. Ләкин дәҗҗал буларак, Сталин да пәйгамбәр түгел икән — Аллаһ колы. Аны да үз «колы» ук Берия  оҗмах «тәхетенә» озата. Дәҗҗал оҗмах тәмугына киткәч, Ил тәхетенә өченче Русия кенәзе Горбатыйга (Иван Грозныйның әтисе кылган гамәлләргә  охшаган) — Горбачев килде. Бу кеше Ауропага барып, Илгә ниндидер күләмдә демократия алып кайтты.  Ахыр Ил түренә шактый тәвәккәл, хәтта кыю дияр идем, чын мәгънәсендә борец — Борис Ельцин танк-тәхеткә менде һәм кайнар чыгышы белән халыкның күңелен үзенә җәлеп итте, һәм катгый рәвештә Горбачевны куып, Ил тәхетен үз кулына алды.  Ошбу гайрәтле зат, гәрчә кытайларга кадәр барып дәваланса да, Русиянең руханилары тарафыннан изгеләр санына кертелгән беренче олуг кенәз Владимир «чиреннән» теге дөньяга киткәнче — Русиягә кергән бик күп республикаларга азатлык китерде. «Демократияне күпме телисез, шул хәтле алыгыз» дип, Татарстанга үзе килде — солых төзүгә иреште... Нәүбәттәгеләрдән кыюрагы, тапкыррагы Татарстанга килеп, Татарстан түрәләрен Русия империясе канаты астына керергә димләде. Һәм үз дигәненә иреште. Әнә шулай  Ил башына килгән Өченче Владимир  исә Казанга кат-кат килеп, «без бер мохитта яшәгән халыклар» дип, татарларга «татарча» аңлатырга тырышты. Сабантуйларында катнашып, битлек киеп, татар халкын чүлмәк ватып шаккатырды. Катыклы көштабакка йөзе белән кереп, татарларның көмеш тәңкәсен тешләп чыгарды. Шул гамәләре белән Татарстанның конститутциясен «руслаштыруга» иреште...  Чираттагылар, күз-йөз алдыбызда — тәхет биләделәр... Кем чиратка басар!? Кем безгә татулыкка, гадельлеккә, дустанәлеккә йөз тоткан бер татар халкына гына түгел, бөтенбер Русия халыкларына азатлык алып килер дә, Ил түрәләренә генә түгел, гади халыкка да аз-маз булса да җиңеллек китереп, демократия ишекләрен киң итеп ачып куяр?..  Гасырлар буена дәүләтчелек өчен ихлас күңелдән кайгырткан һәм демократиягә вә тигезлеккә сусаган без — татарлар исә — йә кулга-кул тотынышып, Ауропага керәчәкбез, йә иңгә-иң килеп, Азиягә йөз тотачакбыз. Миңа калса, нәкъ менә шул шәхес Русия империясенең даһиларыннан да даһиы булып Ил тарихына кереп калачак... Чөнки тарихларга өченче империя булып кереп киткән Русиядә яшәгән без татарлар —  урта гасырларда ук Тартариядән  — Татарстан Иле булып оешып киткән рус милләте белән тиң мәгърифәтле  халык кына түгел, бай тарихлы булу белән бергә — дәүләти яшәргә дә тулы хокуклы  халык!..

